
Sisamanngorneq ulloq 9. november 2023 nal. 16.00 – imaluunniit inersuarmi ataatsimiinneq 

naammassippat ataatsimiittarfik Erling Høghimi siunersiuinissamut Kukkunersiuinermut 

Ataatsimiititaliamit aggeqqusissut 

Matumuuna Kukkunersiuinermut Ataatsimiititaliap Inuutissarsiornermut, Niuernermut, Aatsitassanut, 

Inatsisit Atuutsinneqarnerannut Naligiissitaanermullu Naalakkersuisoq siunersiuinissamut 

aggersarpaa.  

Siunersiuinermi uku eqqartorneqassasut ataatsimiititaliamit kissaatigineqarpoq: 

1. Uranimut inatsisiliornermi ilisimasassat tamaasa piginagit nunatsinnullu 

kingunerluutaasinnaasut ilisimanagit Inatsisartut aaliangiisinneqarpat? 

2. Voldgiftsagimut tunngasoq Naalakkersuisuni suliarineqarluni qanga aallartippa?  

3. Kammeradvokat qanga Naalakkersuisunit suliakkerneqarpa? 

4. Kammeradvokat qanga suliap inerneranik Naalakkersuisunut tunniussiva?  

5. Uran pillugu inatsisiliornermi Inatsisartut ilisimasassatik tamakkiisut piginagit 

kingunerluutaasinnaasullu ataatsimiititaliani inatsisiliorpat?  

6. Inatsisartut siullerpaamik qanga misissuisimaneq pillugu ilisimatinneqarpat?  

 

Siunersiuinermi malitsitut apeqquteqarsinnaanissaq ataatsimiititaliamit naatsorsuutigineqarpoq.  

 

Apeqqutit siuliani allassimasut pillugit allakkiamik kalaallisut danskisullu ataatsimiititaliap 

Naalakkersuisumik apersuineranut atatillugu pissarsisinneqarnissani ataatsimiititaliap kissaatigaa. 

Allakkiap kingusinnerpaamik ataatsimiititaliap Naalakkersuisumik apersuinerata kinguninngua 

uunga nassiunneqarnissaa qinnutigineqarpoq: evajo@ina.alla.gl. Allakkiaq ataatsimiititaliap 

Naalakkersuisumik siunersiuineranut nassarneqarpat atorneqarpallu taassuma nuutinnera 

ataatsimiititaliap Naalakkersuisumik ilisimatitsiffiusumik ataatsimiinnerup aallartinnerani 

ataatsimiititaliap oqaluttaanut ataatsimiititaliallu allattaanut tunniuteqquneqarpoq. 

 

Inussiarnersumik inuulluaqqusillunga 

 

Mariia Simonsen 

Ataatsimiititaliap Siulittaasua 

